
Oqaluuserisassanut nassuiaat. 

(Inatsisartut Siulittaasuat) 

 

Inatsisinut Ataatsimiititaliaq oqaluuserisassani imm. 106-ip aappassaaneerneqarnissaata 

kinguartinneqarnissaanik qinnuteqarpoq. Immikkoortoq oktobarip ulluisa 19-ianni 

aappassaaneerneqartussaagaluarpoq. 

 

Imm. 106-ip qulequtaraa: Uunga siunnersuut: Kommunit aqunneqarnerat pillugu Inatsisartut 

inatsisaat nr. xx, xx. xxx 2017-imeersoq 

 

Imm. 106-ip maanna novembarip ulluisa arfineq-aappaanni aappassaaneerneqarnissaa 

novembarillu ulluisa 14-ianni pingajussaaneerneqarnissaa siunnersuutigineqarpoq. 

 

Ulloq 18. oktober akunnermi apeqquteqarfiusinnaasumi Aatsitassanut Naalakkersuisoq 

apeqquteqarfigineqarsinnaassaaq. Naalakkersuisut Siulittaasuata taarsiullugu ulloq 8. 

november akunneq apeqquteqarfiusinnaasoq tigussavaa. 

 

Apeqquteqaat aallaavigalugu oqallinnissamik siunnersuutit marluk immikkoortutut 131-mik 

31-millu normullit oqaluuserisassanut ilanngunneqarput. 

 

Immikkoortut pineqartut qulequtaraat: 

 

Imm. 131: Qanoq iliornikkut Sarfaq Ittuup Ilulissaniit kujammukarnermini inuit 

Kangaatsiarmiut taakkulu eqqaamiui aqqusaarneqarsinnaalernissaat pillugu 

aaqqiisoqarsinnaanersoq apeqquteqaat aallaavigalugu oqallinnissamik siunnersuut. 

Immikkoortoq ulloq 8. november oqaluuserineqassaaq, aamma 

 

Imm. 31: Nunatta napparsimmaviini katsorsaasoqarnikkut maannakkut siunissamilu 

amerlassutsitigut ikinnerpaaffiliisimanitta qanoq iliorluta naammassineqarnissaa 

qulakkeersinnaaneripput apeqquteqaat aallaavigalugu oqallinnissaannik siunnersuut. 

Immikkoortoq ulloq 6. november oqaluuserineqassaaq. 

 

Sanaartornermut Ataatsimiititaliaq qinnuteqarpoq oqaluuserisassani imm. 103-p 

aappassaaneerneqarnissaata pingajussaaneerneqarnissaatalu kinguartinneqarnissaanik. 

 

Imm. 103-p qulequtaraa: Uunga siunnersuut: Namminersorlutik Oqartussat kommunillu 

inissiaataannik attartortittakkanik inissiatut imaluunniit illutut nammineq pigisatut 

tigusisarneq pillugu Inatsisartut peqqussutaata allanngortinneqarneranik Inatsisartut inatsisaat 

nr. xx, xx. xxx 2017-imeersoq (Ilulissani, Aasianni, Sisimiuni, Nuummi aamma Qaqortumi 

Namminersorlutik Oqartussat ilaqutariinnut ataasiakkaanut illuutaannik aamma illuutaannik 

affarleriinnik ilaatitsinnginneq kiisalu tamakkiisumik akiliuteqarluni tigusisinnaanissamut 

periarfissaq) 

 

Immikkoortoq maanna novembarip ulluisa arfineq-aappaanni 

aappassaaniigassanngortinneqarpoq, novembarillu ulluisa 14-ianni 

pingajussaaniigassanngortinneqarluni. 

 

Oqaluuserisassani immikkoortoq 71: Inatsisartut aalajagiiffigisassaattut siunnersuut 

Naalakkersuisut peqquneqassasut nunatsinni nioqqutissat akiisa OECD-mi inuussutissat 

nalinginnaasumik akiisa agguaqatigiissinnerinut naleqqiullugu nunatsinni 

qaffasippallaarujussuarnerisa sumik tunngaveqarnersut misissussagaat. Misissuinerup 

malitsigisariaqassavaa iluarsiisoqarnissaanut kiisalu ungasinnerusoq eqqarsaatigalugu qanoq 

akit appartinnissaannut siunnerfimmik aaqqiisoqassasoq. Misissuineq UKA 18-imi 

inatsisartunut saqqummiunneqassasoq innersuussutigineqarluni, 

oktobarip ulluisa 26-ianni siullermeerneqassaaq, novembarillu ulluisa 16-ianni 

aappassaaneerneqassalluni. 

 

Ilaasortat uku akornganni taasisarnerit pillugit isumaqatigiissuteqartoqarpoq: 

Justus Hansen, Demokraatit aamma Per Rosing-Petersen, Partii Naleraq 


